
Kart og Plan 1908–2008
Nr. 1 av Kart og Plan markerer at tidsskriftet
vårt i 2008 fyller 100år. Når Utskiftningskandi-
daternes Landsforening vart stifta på slutten av
året 1907, var formålet som redaktør Inge Rev-
haug skriv inne i heftet, «kontinuerlig tanke og
meningsutveksling for framskritt og utvikling».
Dette ville ein så dekke m.a. ved eit tidsskrift,
som fekk namnet Tidsskrift for det norske Ut-
skiftningsvæsen. Første nummer kom altså ut i
1908. Tidsskriftet fekk namnet Kart og Plan i
1970, etter at foreninga på 60-talet hadde gått
inn i eit samarbeid med Norsk Oppmålingstek-
nisk Forbund, forgjengaren til GeoForum, om
eit felles tidsskrift innanfor fagområda landmå-
ling, jordskifte og planlegging. Tidsskriftet har
utvikla seg og hatt ein formidabel opplagsauke
frå den tid, frå 300 i 1966 til 3300 i dag. 

Tidsskriftet har vore ein viktig utvekslings-
kanal for informasjon på fagfeltet vårt i 100 år,
og Norges Jordskiftekandidatforening sitt an-
sikt mot omverda. Vi ser at teknologi og infor-
masjonskanalar har endra seg drastisk. Kon-
kurrentar har kome til, og tidsskriftet må stå
seg i konkurransen. Ei rekke spørsmål reiser
seg. Vil vi framleis ha eit trykt tidsskrift, eller
vil internett kunne overta som medium for tids-
skriftet? Korleis gjere det attraktivt for våre
fremste fagfolk å skrive og publisere i Kart og
Plan, framfor gjennom andre kanalar? Kva in-
formasjonsbehov vil Norges Jordskiftekandi-
datforening ha, og korleis totalt sett tilfredsstil-
le desse behova? Når forening og tidsskrift no
har runda dei første 100 år er det viktig å løfte
fram desse spørsmåla og finne svar. 

For å markere at 100 år no er runda både for
foreining og tidsskrift, presenterer vi i dette
heftet også ei oversikt over alle kandidatar frå
«våre» studielinjer på Ås. Vi håpar sjølvsagt at
denne oversikta vil vere til nytte, men ynskjer
slik også å synleggjere den store utviklinga som
fagfeltet har hatt sidan dei første 30 kandidata-
ne såg behov for forening og tidsskrift for 100 år
sidan.  

Leiv Bjarte Mjøs,
Leiar Norges Jordskiftekandidatforening

HOVEDTEMA Manusfrist Utsending

2-2008 Geomatikk 15.03.2008 Juni

3-2008 Tomteakkvirering og grunnerverv 15.06.2008 September

